
<<Ոռոգման ոլորտի ֆինանսական կայունության բարելավման ռազմավարությանը հավանություն տալու մասին>> Հայաստանի Հանրապետության կառավարության արձանագրային որոշման նախագծի վերաբերյալ 2016 թվականի օգոստոսի 18-ի մշտապես գործող տարածքային զարգացման և բնապահպանական նախարարական կոմիտեի նիստի առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ կառավարության աշխատակազմ
	ՀՀ Ջրային օրենսգրքի համաձայն՝ ջրամատակարարման ծառայությունների մատուցման սակագինը սահմանվում է Հանրային ծառայությունները կարգավորող հանձնաժողովի կողմից: Այսինքն Հանրային ծառայությունները կարգավորող հանձնաժողովի կողմից սահմանվում է ջրամատակարար կազմակերպությունների՝ <<Սևան-Հրազդանյան ջրառ>> ՓԲԸ և <<Ախուրյան-Արաքս ջրառ>> ՓԲԸ, կողմից ջրօգտագործողների ընկերություններին (ՋՕԸ), ջրօգտագործողների ընկերությունների միություններին (ՋՕՄ) և այլ ջրօգտագործողներին վաճառվող ջրի սակագինը:

Մինչդեռ ՋՕԸ-ի ընդհանուր ժողովի բացառիկ իրավասություն է հանդիսանում ՋՕԸ-ի ջրօգտագործող անդամներից ու ոչ անդամներից կատարվող գանձումների տեսակները և չափերը որոշելը: ՋՕԸ-ի անդամներից գանձվող վճարի տեսակ է մատակարարված ոռոգման ջրի վճարը:

ՋՕԸ-երին տրամադրվող պետական ֆինանսական աջակցության կարգավորման նպատակով ՀՀ կառավարության կողմից սահմանվել են ՋՕԸ-երի կողմից մատակարարվող ջրի վճարների առավելագույն սահմաններ, որոնց գերազանցման դեպքում ՋՕԸ-ն չի ստանա պետական ֆինանսական աջակցություն:

ՀՀ կառավարության 2010 թվականի սեպտեմբերի 30-ի <<ՋՕԸ-երին պետական աջակցության միջնաժամկետ ռազմավարությանը հավանություն տալու և ռազմավարությունից բխող առանձին միջոցառումների իրականացումն ապահովելու գործողությունների մասին>> N 1291-Ն որոշմամբ և ներկայացված որոշման նախագծով սահմանվում են մատակարարվող ջրի վճարների նվազագույն սահմանները:

Նախագծով առաջարկվում է կատարել այնպիսի օրենսդրական փոփոխություններ, որոնք թույլ կտան ՋՕԸ-ներին սահմանել ջրի վճարների տարբերակված գներ տարբեր ջրօգտագործողների համար:
	Ներկայացվում է համապատասխան մեկնաբանություն:

	Չնայած առաջարկության հիմնավորումն այնքան էլ պարզ չէ, սակայն առաջարկությունը ընդունելի է, քանի որ այն համահունչ է <<Ոռոգման ոլորտի ֆինանսական կայունության բարելավման գործողությունների ծրագրի>> (հավելված 2) 6-րդ կետի 6-րդ ենթակետին՝ <<Ոոգման ջրի բնագավառում օրենսդրական բարեփոխումների պահանջների գնահատում և <<Ոոգման ջրի բնագավառում մատուցվող ծառայությունների որակի բարելավման>> հայեցակարգի նախագծի մշակում:


	2.
	ՀՀ կառավարության աշխատակազմ
	Համաշխարհային բանկի առաջարկությամբ ռազմավարության նախագծում ներառվել է ՋՕԸ-երի միությունների (ՋՕՄ) ստեղծման միջոցառումներ: ՋՕՄ-երի ստեղծման արդյունավետությունը Համաշխարհային բանկի կողմից հիմնավորվում է հետևյալով:

ՋՕԸ-ների փորձնական միությունները:

ՋՕԸ-ների փորձնական միության ստեղծումը կարելի է համարել տնտեսապես կենսունակ` հիմնվելով 2013 թվականին իրականացված փորձի վրա. հաշվարկը կատարվել է Ախուրյան-Արաքս համակարգի համար: Ընդհանուր միտքը կայանում է նրանում, որ ՋՕԸՄ-ն ոռոգման հիմնական ջրանցքների պահպանումը կարող է կատարել ավելի արդյունավետ, քան ջրառ կազմակերպությունը: Միությունը կստանձնի ՋՕԸ անդամների միջև ջրի բաշխումը, այդ թվում` ճշգրիտ չափումների կատարումը: Հաշվարկը ցույց է տալիս, որ լավագույն դեպքում ՋՕԸՄ-ի համար 1 խորանարդ մետր ջրի գնման, մաքրման ու պահպանման և միության վերնաշենքի գործառնական ծախսերը կկազմեն 0,533 ՀՀԴ/մ3, Ախուրյան-Արաքս ջրառի կողմից նույն ծառայության դիմաց գանձվող 0,710 ՀՀԴ/մ3 գումարի փոխարեն:

ՋՕՄ-ը ՋՕԸ-երի կամավոր միություն է, ոռոգման համակարգը շահագործելու նպատակով շահույթ չհետապնդող կազմակերպություն, որը գործում է ՋՕԸ-երի կողմից պատվիրակված իրավասությունների շրջանակում: ՋՕՄ անդամ ՋՕԸ-ն պահպանում է իր անկախությունը և իրավաբանական անձին հատուկ իրավունքները:

ՋՕՄ-ի պարտականությունները:

Ընդհանուր առմամբ ՋՕՄ-ը կունենա համակարգողի պատասխանատվություն` մայր ջրանցքի համակարգի ջրային ռեսուրսների կառավարումը գնահատելու և համակարգելու  առումով: ՋՕՄ-ի պատասխանության ներքո պետք է լինի հետևյալը՝
1. ստեղծել լավ հարաբերություններ կառավարման մարմինների և ՋՕՄ անդամների միջև,

2. կնքել պայմանագրեր տարեկան ոռոգման ջրի բաշխման համար ՋՕՄ-ի կազմում գտնվող անդամ ՋՕԸ-երի հետ,

3. ջրառ կազմակերպության հետ կնքել ոռոգման ջրի տարեկան մատակարարաման պայմանագիր, 

4. hիմնական ջրանցքների համակարգի երկայնքով ոռոգման ջրի մատակարարման համակարգում և մոնիտորինգ:

Ծախսային հաշվարկներ:

Կրած ծախսերի առումով ՋՕՄ-ի ստեղծման արդյունավետությունը գնահատելու նպատակով իրականացվել են ինդիկատիվ հաշվարկներ Ախուրյան-Արաքս ջրառի կողմից սպասարկվող տարածքի ՋՕՄ-ի համար:

ՋՕՄ-ի կողմից ջրի գնման գնի և ՋՕԸ-երին մատակարարման գնի միջև եղած տարբերությունը ծածկում է ՋՕՄ-ի գործառնական ծախսերը և ՋՕԸ-երի կողմից առաջացված շահագործման և պահպանման գինը:

Հնարավոր են հետևյալ սցենարները`

Կորուստներով սցենարներ- ջրառ կազմակերպությունը ջուրը վաճառում է մայր ջրանցքի գլխամասում.

1. Լավագույն տարբերակ՝ կորուստները ներառվում են, սակագինը նվազեցվում է ջրի առավել մեծ ծավալների վաճառքի և շահագործման և պահպանման ու գարնանային նախապատրաստական աշխատանքների ծախսերի կրճատման շնորհիվ:

Ջրամատակարարման գինը ջրառի կողմից՝ 0.31 ՀՀԴ/մ3
ՋՕԸՄ-ի կողմից գնման գին՝ 0.31 ՀՀԴ/մ3
ՋՕԸ-ի ծախսը. 0.53 ՀՀԴ/մ3
Տարբերությունը՝ 0.22 ՀՀԴ/մ3
2. Բազային տարբերակ՝ կորուստները ներառվում են, սակագնի կրճատումը տեղի է ունենում միայն առավել մեծ ծավալներով ջրի մատակարարման շնորհիվ:

Ջրամատակարարման գինը Ջրառի կողմից՝ 0.56 ՀՀԴ/մ3
ՋՕՄ-ի կողմից գնման գին՝ 0.56 ՀՀԴ/մ3
ՋՕԸ-ի ծախսը՝ 0.79 ՀՀԴ/մ3
Տարբերությունը՝ 0.23 ՀՀԴ/մ3
3. Վատագույն տարբերակ՝ կորուստները ներառվում են, չի կատարվում սակագնի նվազեցում:

Ջրամատակարարման գինը ջրառի կողմից՝ 0.71 ՀՀԴ/մ3
ՋՕՄ-ի կողմից գնման գին՝ 0.71 ՀՀԴ/մ3
ՋՕԸ-ի ծախսը՝ 0.94 ՀՀԴ/մ3
Տարբերությունը՝ 0.23 ՀՀԴ/մ3
4. Հավասար բաշխման տարբերակ՝ կորուստները ներառվում են, սակագնի նվազեցումը տեղի է ունենում այն մակարդակում, որտեղ նոր տնտեսական սխեմաները կփոխհատուցեն ընդհանուր լրացուցիչ ծախսերը:

Ջրամատակարարման գինը ջրառի կողմից՝ 0.33 ՀՀԴ/մ3
ՋՕՄ-ի կողմից գնման գին՝ 0.33 ՀՀԴ/մ3
ՋՕԸ-ի ծախսը՝ 0.56 ՀՀԴ/մ3
Տարբերությունը՝ 0.23 ՀՀԴ/մ3
	Ընդունելի է:


	Այն հաշվի կառնվի <<Ոռոգման ոլորտի ֆինանսական կայունության բարելավման գործողությունների ծրագրի>> (հավելված 2) 8-րդ կետում նշված ՋՕԸ-երի և ՋՕՄ-երի ստեղծման նպատակով իրականացվելիք ուսումնասիրությունների ժամանակ:

	3.
	ՀՀ վարչապերի խորհրդական  Գևորգ Մալխասյան
	Նախ անհրաժեշտ է վեր հանել ՋՕՄ-ում առկա խնդիրները, որոնք շատ են ու բազմաբնույթ: Միաժամանակ անհրաժեշտ է հաշվի առնել, որ ՋՕՄ-երը դեռևս չեն կարողանում լիարժեք իրականացնել իրենց իրավունքները և այս պայմաններում նրանց վրա դրվելու են նոր խնդիրներ, որոնց դեպքում ՋՕՄ-երը չեն կատարի իրենց լիազորությունները: Պետք է նկատի ունենալ, որ ՋՕՄ-ը ջրօգտագործողների միություն է, այլ ոչ առևտրային կազմակերպություն:
	Ընդունելի է: Ներկայացվում է համապատասխան մեկնաբանություն:


	Ռազմավարությունը մշակվել է ՋՕԸ-երում առկա նշված խնդիրները լուծելու համար: Մասնավորապես ֆինանսական կայունություն ապահովելու նպատակով, բացի ՋՕԸ-երի ջրամատակարարման պարտականություններից ՋՕԸ-երին վերապահել իրավունք ոռոգման ջրամատակարարման հարակից հարցերով կատարել վճարովի խորհրդատվական ծառայություն՝ օրինակ ոռոգման ռեժիմ ըստ մշակաբույսերի ընտրության, ըստ հողատեսքերի, նախընտրելի ոռոգման համակարգի ընտրություն, ինչի իրականացումը ներառված է Նախագծով հաստատվող <<Ոռոգման ոլորտի ֆինանսական կայունության բարելավման գործողությունների ծրագիր>> հավելված 2-ի 6-րդ՝ <<Ոոգման ջրի բնագավառում մատուցվող ծառայությունների որակի բարելավման>> հայեցակարգի նախագծի մշակում>> կետում:

	4.
	ՀՀ ֆինանսների նախարարություն 

	1. Նախագծի Հավելված 1-ով հաստատվող ջրօգտագործողների ընկերությունների (այսուհետ` ՋՕԸ) պետական աջակցության միջնաժամկետ ռազմավարության (այսուհետ` Ռազմավարություն) 12-րդ կետի 1-ին ենթակետով նախատեսված է, որ «ՋՕԸ-երին ընթացիկ դրամաշնորհները տրամադրվելու են ՋՕԸ-երի կողմից որոշակի պայմանների բավարարման պարագայում։ Այդ պայմանների խախտման դեպքում կա՛մ ՋՕԸ-ն դադարում է հավակնել ընթացիկ դրամաշնորհների տեսքով աջակցությանը, կա՛մ դրամաշնորհների չափերը ճշգրտվում են սահմանված կարգով՝ հաշվի առնելով ներքոհիշյալ պայմանները», իսկ նույն կետի 2-րդ ենթակետում ներկայացված են ՀՀ պետական բյուջեից ՋՕԸ-ներին դրամաշնորհների տրամադրման հիմնական պայմանները, որոնք են.


- ոռոգման ջրի կառավարման բարելավման և համակարգի պահպանման ուղղությամբ իրականացված միջոցառումները և դրանց արդյունավետությունը, 

  -  կրեդիտորական պարտավորությունների առավելագույն սահմանը,


-  հաշվետվողականությունը:

Վերոհիշյալ պայմանների հետ կապված հայտնում ենք, որ.

ա/ հաշվետվողականությունը որպես պայման դիտարկելը գտնում ենք ոչ նպատակահարմար, քանի որ այն կարող է դիտարկվել որպես հետևանք կամ ուղղակի պարտավորություն դրամաշնորհ ստացող ՋՕԸ-ների համար` այլ պայմանների կատարման առումով: Այդ կապակցությամբ առաջարկում ենք հաշվետվողականության փոխարեն դիտարկել այլ պայման (մասնավորապես, որպես պայման կարող է դիտարկվել մեկ հեկտարի հաշվով  հաստատուն վճարի սահմանված լինելու փաստը):

բ/ անհասկանալի է «Ոռոգման ջրի կառավարման բարելավման և համակարգի պահպանման ուղղությամբ իրականացված միջոցառումները և դրանց արդյունավե-տությունը» որպես պայման դիտարկելը, քանի որ Ռազմավարության մեջ ներկայացված չէ պայմանի կատարման գնահատման որևէ չափանիշ կամ մեխանիզմ:

Բացի այդ հիշյալ 3 պայմանների կատարման հետ կապված Ռազմավարության 11-րդ կետում ընդամենը նշվել է, որ պայմանների երկու տարի շարունակ չկատարումը  կհանգեցնի ՋՕԸ-ի գործադիր մարմնի կազմի փոփոխության:

Այդ կապակցությամբ անհրաժեշտ է Ռազմավարության մեջ հստակեցնել նաև առանձին պայմանների չկատարման կամ թերի կատարման դեպքում Կոմիտեի կողմից ձեռնարկվելիք քայլերի կամ միջոցառումների վերաբերյալ հստակ դրույթներ:  

2. Ռազմավարությամբ նախատեսվում է նաև ՀՀ հանրային ծառայությունները կարգավորող հանձնաժողովի կողմից էլեկտրաէներգիայի սակագնի փոփոխման դեպքում (20-րդ կետի 2-րդ ենթակետ) դրամաշնորհի չափի ճշգրտում` ՋՕԸ-ի կողմից նախորդ տարվա ընթացքում էլեկտրաէներգիայի փաստացի սպառման և Հանձնաժողովի կողմից սահմանվող էլեկտրաէներգիայի սակագնի հավելաճի արտադրյալի չափով` հաշվի առնելով նաև սակագնի փոփոխման պահից մինչև տվյալ տարվա ավարտը առաջացող ծախսերը: Նախորդ տարվա ընթացքում էլեկտրաէներգիայի փաստացի սպառման ծավալի հիման վրա ճշգրտումը կարող է կիրառվել տարեկան կտրվածքով ճշգրտումների համար, մինչդեռ սակագնի փոփոխման պահից մինչև տվյալ տարվա ավարտը առաջացող ծախսերի ճշգրտման որևէ մեխանիզմ չի նշվում: 

3. Ռազմավարությամբ նշվում է, որ դրամաշնորհային պայմանագրով ՋՕԸ-ները պարտավորվելու են սահմանափակել տարվա ընթացքում կրեդիտորական պարտքերի կուտակումը, որոնց մակարդակը սկսած 2019 թվականից չի կարող գերազանցել ՋՕԸ-ի տվյալ տարվա հաշվեգրված ծախսերի 8 տոկոս սահմանը (12-րդ կետի 4-րդ ենթակետ): Մինչդեռ անհասկանալի է թե տվյալ տարվա հաշվեգրված ծախսերի 8 տոկոս սահմանի չգերազանցելը վերաբերում է միայն տվյալ տարվա կուտակված կրեդիտորական պարտքերին, թե ընդգրկելու է նաև նախորդ տարիներից եկող կուտակային կրեդիտորական պարտքերը:

4. Ռազմավարության 4-րդ բաժնի 1-ին գլխում (4-6-րդ կետեր) նախատեսվում է 2017-2021թթ. համար պետական բյուջեի ներքին աղբյուրներից ոռոգման համակարգերի պահպանման և արդիականացման նպատակով կապիտալ ծախսերի իրականացման չափաքանակները` յուրաքանչյուր տարվա համար 1.0 մլրդ դրամ: Սակայն ՀՀ կառավարության 07.07.2016թ. N 723-Ն որոշմամբ հաստատված ՀՀ 2017-2019 թթ. պետական միջնաժամկետ ծախսերի ծրագրով ոռոգման համակարգերի հիմնանորոգման նպատակով միջոցներ նախատեսված չեն: Ոստի Նախագծի նշված հատվածն անհրաժեշտ է համապատասխանեցնել ՀՀ 2017-2019 թթ. պետական միջնաժամկետ ծախսերի ծրագրին:

5. Ռազմավարության 26-րդ կետում նշվել է, որ ՀՀ կառավարությունը մտադիր է ՋՕԸ-երի և ոռոգում ջրառ ընկերությունների կրեդիտորական պարտքերի վերակառուցման խնդիրների լուծումը դիտարկել մեկ միասնական ծրագրի շրջանակներում: Իսկ Նախագծի Հավելված 2-ով հաստատվող ոռոգման ոլորտի ֆինանսական կայունության բարելավման գործողությունների ծրագրի (այսուհետ` Գործողությունների ծրագիր) 1-ին կետով նախատեսվում է մինչև 2016 թվականի հոկտեմբեր ամիսը մշակել և ՀՀ կառավարություն ներկայացնել Ոռոգման համակարգի ընկերությունների կրեդիտորական պարտքերի վերակառուցման ծրագիր:   

Այս կապակցությամբ հայտնում ենք, որ Ռազմավարությամբ ներկայացված միջոցառումների և «Բաժին 11: Հիմնական շրջանակային ցուցանիշներ» աղյուսակում ներկայացված ՋՕԸ-ների և ոռոգում-ջրառ ընկերությունների հիմնական տեխնիկա-ֆինանսական ցուցանիշների շրջանակներում 2017-2021թթ. ժամանակահատվածում ոռոգման համակարգի ընկերությունների կրեդիտորական պարտավորությունների վերակառուցման խնդիրների լուծման հնարավոր ձևերին և մեխանիզմներին  անդրադարձ չի կատարվել:

Ելնելով վերոգրյալից առաջարկում ենք կրեդիտորական պարտավորությունների վերակառուցման խնդիրների լուծման հնարավոր ձևերին և մեխանիզմներին անդրադառնալ սույն Ռազմավարության շրջանակներում, որի հիման վրա նոր ներկայացնել Ծրագրի 1-ին կետով նախատեսված Ոռոգման համակարգի ընկերությունների կրեդիտորական պարտքերի վերակառուցման ծրագիրը:

6. Ռազմավարության 6-րդ բաժնի 2-րդ գլխում (24-25-րդ կետեր) կրեդիտորական պարտքերի գծով որոշակի վերլուծության համար հիմք է ընդունվել 2016 թ. հունվարի 1-ի դրությամբ առկա պարտքերը: Ընդ որում նույն գլխում նշված է, որ 2016 թվականի հունվարի 1-ի դրությամբ ՋՕԸ-երի կրեդիտորական պարտքերը ոռոգում ջրառ ընկերություններին կազմել են մոտ 1338.5 մլն. դրամ, այսինքն մեծ են եղել ոռոգում ջրառ ընկերությունների կրեդիտորական պարտքերի չափից։

Այս կապակցությամբ հարկ է նշել, որ 2016թ. ընթացքում ըստ ՋՕԸ-ների պետական ֆինանսական աջակցության չափաքանակների շրջանակներում ՀՀ կառավարության 11.02.2016թ. N128-Ն և 25.02.2016թ. 157-Ա որոշումներով ՋՕԸ-ների մոտ առաջացած պարտավորությունները մարելու նպատակով հատկացվել են 3041.9 մլն դրամ (այդ թվում մարվել է նաև ոռոգում ջրառ ընկերությունների կրեդիտորական պարտքերը): 

Հետևաբար հաշվի առնելով վերոնշյալը, անհրաժեշտ է լրամշակել  25-րդ կետը և կրեդիտորական պարտքերի գծով փաստացի տվյալները դիտարկել 2016թ. հուլիսի 1-ի դրությամբ:

7.  Ռազմավարությամբ նախատեսվում է 2019 թվականից սկսած ներդնել ոռոգման ջրի վճար՝ ըստ ջրի ծավալի և հաստատագրված վճար՝ ըստ ոռոգելի հողատարածքի չափերի (15-րդ կետ):

Մինչդեռ «Բաժին 11: Հիմնական շրջանակային ցուցանիշներ» աղյուսակում ներկայացված ՋՕԸ-ների և ոռոգում-ջրառ ընկերությունների հիմնական տեխնիկա-ֆինանսական ցուցանիշների մեջ, որպես եկամուտ 2019 թվականից սկսած հաստատագրված վճարների գծով եկամուտներ նախատեսված չեն:

8. Ռազմավարությամբ նախատեսվում է էլեկտրաէներգիայի սպառման ծավալների կրճատում: Այդ առումով «Բաժին 11 Հիմնական շրջանակային ցուցանիշներ» աղյուսակում էլեկտրաէներգիայի սպառման ծավալների կրճատումը նախատեսվում է 28.2 մլն կվտ. Ժ-ով (2017թ.` 152.2 մլն կվտ. Ժ, 2021թ.` 124.0 մլն կվտ.ժ): Մինչդեռ Աղյուսակ 2-ում (էջ 11) ոռոգման համակարգերի ներդրումային ծրագրերի արդյունքում էլեկտրաէներգիայի տնտեսումը մինչև 2021թ. կկազմի 47.2 մլն կվտ.ժ:
9. Առաջարկում ենք Ռազմավարությամբ նախատեսել նաև ոռոգում ջրառ ընկերությունների պետական ընթացիկ ֆինանսական աջակցության չափերը:
10. Գործողությունների ծրագրի 2-րդ կետով նախատեսվում է բարձրացնել գոյություն ունեցող համապատասխան ստորաբաժանման (2015թ. հունվարից ՋՕԸ-երի ՋՕՄ-երի գործունեությունը կանոնակարգող խորհրդի գործադիր մարմնի գործառույթը ԾԻԳ-ից ՀՀ ԳՆ ջրային տնտեսության պետական կոմիտեին փոխանցմամբ պայմանավորված) կողմից իրականացվող գործառույթների արդյունավետությունը և համալրել ստորաբաժանման անձնակազմը անհրաժեշտ/համապատասխան մասնագետներով (մինչև 2017 թվականի հունվար ամիսը):

Վերոհիշյալ միջոցառման նախատեսմանը չենք առարկում, եթե այն նախատեսվում է իրականացնել Կոմիտեի համար ՀՀ պետական բյուջեով նախատեսված ընդհանուր թվաքանակի և պահպանման ծախսերի շրջանակներում:
	Ընդունվել է:
Ընդունվել է:

Ընդունվել է:

Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:
Ընդունելի չէ:

Ընդունելի չէ:


	Նախագծով հաստատվող հավելված 1-ի 11 գ. և 12 գ. կետերում կատարվել են բովանդակային լրացումներ:
Կատարվել է համապատասխան խմբագրում:

Նախագծով հաստատվող հավելված 1-ի 12-րդ կետի 4-րդ ենթակետը հստակեցվել է:

Նախագծով հաստատվող հավելված 1-ի գլուխ 1-ի 4-րդ և 5-րդ կետերը կապիտալ ծախսերի մասով վերաբերվում են 2017-2021թթ., այն գնահատելով որպես <<ծախսերի կողմնորոշիչ չափաքանակներ>>, իսկ դիտողությունը վերաբերվում է 2017-2019թթ.պետական միջնաժամկետ ծախսերի ծրագրին: 

Նախագծի նախորդ տարբերակներում ներառված էր. կրեդիտորական պարտքերի վերակառուցման համար առաջարկված է եղել ՀՀ պետական բյուջեից ոռոգման համակարգի կազմակերպություններին միանվագ աջակցություն կամ ՋՕԸ-երին բյուջետային փոխառությունների տրամադրում հետևյալ պայմաններով՝

· ժամկետը՝ 15 տարի,

· արտոնյալ ժամանակահատված՝

6 տարի, այդ թվում տոկոսավճարների համար,

· տոկոսադրույքը՝ 4 տոկոս:

ՀՀ կառավարության և Համաշխարհային բանկի հետ քննարկումների ժամանակ առաջարկվել է հանել:
Ֆինանսական իրավիճակի գնահատման համար սկզբունք է ընդունվել Հայաստանի Հանրապետությունում ընդունված ֆինանսատնտեսական հաշվետվության տարեկան ժամանակահատվածը (տվյալ տարվա հունվարի 1-ից դեկտեմբերի 31-ը): Միաժամանակ հնարավոր է կրեդիտորական պարտավորությունները ունենալ հուլիսի 1-ի դրությամբ, սակայն ֆինանսատնտեսագիտական գնահատականը կունենա ոչ ճշգրիտ պատկեր:

Հիմնական շրջանային ցուցանիշներում հաստատագրված վճարների թվային արժեքները ներառված չեն, քանի որ դրանք ըստ ռազմավարության գլուխ 4-ի 17-րդ կետի սահմանվելու են ՋՕԸ-երի վարչական խորհուրդներում:
Դիտողությունն ընդունելի է: Նշված բաժիններում թվերի անհամապատասխանությունը պայմանավորված է հետևյալ հանգամանքներով՝ Աղյուսակ 2-ում բերված ցուցանիշները.
1. դեռևս կանխատեսումային են՝ հատկապես Եվրասիական զարգացման բանկի <<Ոռոգման համակարգերի արդիականացում>> ծրագրինը,
2. էլ.էներգիայի ծախսի տնտեսումը հաշվարկված է տվյալ մեխանիկական համակարգը ամբողջությամբ ինքնահոսի անցնելու պարագայում, սակայն ծրագրի ավարտին հնարավոր է ակնկալվող արդյունքները չարդարացվեն (ինչպես ցույց է տալիս փորձը):
Քանի որ Նախագծով հաստատվող հավելված 1-ի 7-րդ բաժնով նախատեսվում է ջրառ ընկերությունների վերամիավորում, միաժամանակ 8-րդ բաժնով նախատեսվում է ստեղծել ջրօգտագործողների ընկերությունների միություններ, հետևաբար վերամիավորումներից հետո կճշտվեն այդ ընկերությանը անհրաժեշտ ֆինանսական աջակցության չափը և տրամադրման վերաբերյալ կներկայացվեն առաջարկություններ:

Առանց նշված ստորաբաժանման հզորացման հնարավոր չէ ռազմավարության իրականացումը 




ՀՀ ԳՆ ջրային տնտեսության պետական կոմիտե
